Қазақстан Республикасы Парламенті Мәжілісінің депутаты, «Нұр Отан» партиясы фракциясының мүшесі Ш.Өтемісов Батыс Қазақстан облысында 
Бүгін Парламент Мәжілісінің депутаты, «Нұр Отан» партиясы фракциясының мүшесі Ш.Өтемісов «Орал трансформатор зауыты» ЖШС-нің жұмыс ұжымымен кездесті. 
Индустрияландыру картасы аясында іске қосылған зауыт ел экономикасы үшін маңызы зор. Өнімін экспортқа шығарып, мемлекет бюджетін молайтуға сүбелі үлес қосып келе жатқан зауыттың тыныс-тіршілігімен танысқан депутат кәсіпорынға оң бағасын берді.   

 - Кәсіпорынның  жақсы дамып келе жатқаны байқалады. Алты жыл ішінде   жетістіктері молайып, сұранысқа ие өнімдері экспортқа шығарылуда. Мұнда 250-дің үстінде тұрақты жұмыс орнымен қамтылған.  Жыл сайын 1 млрд. 300 млн. теңге салық төлеп, аймақтың экономикасының дамуына үлесін қосып келеді. Ең бастысы, зауытта жас мамандар жұмыс істеп жатқаны. Соңғы уақытта кәсіпорындарды дамытуға, шағын және орта бизнесті қолдауға мемлекет тарапынан жақсы көмек көрсетіліп жатыр. Бұл зауыт соның бәрін тиімді пайдаланып отыр. Мұнда көп жерде кездеспейтін кадр саясаты жақсы қолға алынған. Мәселен, зауытта тәлімгерлік жолға қойылған. Тәлімгер өзінің жалақысына қосымша үстемеақы алады әрі өзінің кәсіби тәжірибесімен бөліседі. Қазіргі заманда жұмыссыздықтың алдын алу үшін дуалдық білім беру өте маңызды. Яғни, нарыққа қажет мамандарды дайындау керек. Оралдағы өндірістік, техникалық оқу орындары студенттерінің осы жерден тәжірибеден өтулеріне мүмкіндіктері бар.  Жұмысқа да орналаса алады. Бұл жердегі жұмысшылардың орташа жасы 25 жас екен. Ал бұл өте қуанышты жағдай. Қорыта айтсақ, зауыт өз өнімін шығарғанымен қатар жас техникалық мамандарды дайындауға ерекше үлесін қосып отыр, - деді депутат.  
Сонымен қатар депутат Ш.Өтемісов серіктестік ұжымына Президенттің Бес әлеуметтік бастамасын жеткізіп, заң шығарушылық қызметі туралы айтып берді. 

